
An Coiste um an gComhshaol, um Shláinte Phoiblí agus um Shábháilteacht Bia
AN BHRUISÉIL

Ábhar: Tuairim ar an togra ón gCoimisiún maidir le táillí agus muirir is iníoctha leis an 
nGníomhaireacht Leigheasra Eorpach, lena leasaítear Rialachán (AE) 2017/745 ó 
Pharlaimint na hEorpa agus ón gComhairle agus lena n-aisghairtear Rialachán 
(CE) Uimh. 297/95 ón gComhairle agus Rialachán (AE) 658/2014 ó Pharlaimint 
na hEorpa agus ón gComhairle ( 2022/0417(COD))

A Cathaoirligh, a chara,

Faoin nós imeachta dá dtagraítear thuas, chinn Comhordaitheoirí an Choiste um Buiséid ag an 
gcruinniú a bhí acu an 31 Eanáir 2023 tuairim a ghlacadh i bhfoirm litreach. Ghlac an coiste an 
tuairim ag an gcruinniú1 a bhí aige an 23 Bealtaine 2023 agus thug sé sainordú dom an seasamh 
a leagtar amach thíos a chur in iúl.

Cúlra an togra

Leagtar síos mar choinníoll in Airteagal 67(3) de Rialachán bunaidh2 na Gníomhaireachta 
Leigheasra Eorpaí (EMA, an Ghníomhaireacht) go bhfuil táillí agus muirir mar chuid d’ioncam 

1 Feisirí a bhí i láthair ag an vótáil chríochnaitheach: Olivier Chastel (an dara Leas-Chathaoirleach), Margarida 
Marques (an tríú Leas-Chathaoirleach), Niclas Herbst (an ceathrú Leas-Chathaoirleach), Anna-Michelle 
Asimakopoulou, José Manuel Fernandes, Jan Olbrycht, Karlo Ressler, Rainer Wieland, (thar ceann PPE) agus 
Asim Ademov (thar ceann PPE de bhun Riail 209(7)), Pietro Bartolo, Pascal Durand, Eider Gardiazabal Rubial, 
Camilla Laureti (thar ceann S&D), Vlad Gheorghe, Moritz Körner, Nils Torvalds (thar ceann Renew), Rasmus 
Andresen, David Cormand, Alexandra Geese, Francisco Guerreiro (thar ceann Verts/ALE), Valentino Grant, 
Joachim Kuhs (thar ceann ID), Zbigniew Kuźmiuk, Bogdan Rzońca (thar ceann ECR) and Andor Deli (thar 
ceann NI)
2 Rialachán (CE) Uimh. 726/2004 ó Pharlaimint na hEorpa agus ón gComhairle an 31 Márta 2004 lena leagtar 
síos nósanna imeachta de chuid an Aontais maidir le húdarú agus maoirseacht táirgí íocshláinte lena n-úsáid ag 



PE746.962v01-00 2/3 AL\1278018GA.docx

GA

na Gníomhaireachta agus déantar foráil in Airteagal 86a den rialachán sin, arna leasú le 
Rialachán (AE) 2019/53, go bhfuil an Coimisiún chun tograí reachtacha a chur chun cinn, de 
réir mar is iomchuí, d’fhonn an creat rialála le haghaidh táillí is iníoctha leis an 
nGníomhaireacht maidir le táirgí íocshláinte lena n-úsáid ag an duine agus táirgí íocshláinte 
tréidliachta (VMP) a thabhairt cothrom le dáta.

Leagtar síos táillí na Gníomhaireachta in dhá rialachán ar leithligh faoi láthair: Léirítear sa dá 
rialachán, Rialachán (CE) Uimh. 297/95 agus Rialachán (AE) 658/2014 ón gComhairle, mian 
na gcomhreachtóirí gur cheart d’athbhreithnithe ar na táillí a thoibhíonn an Ghníomhaireacht a 
bheith bunaithe ar mheastóireacht ar chostais na Gníomhaireachta agus ar chostais na gcúraimí 
a dhéanann údaráis inniúla sna Ballstáit4.

Seasamh an Choiste um Buiséid

Aontaíonn an Coiste um Buiséid leis an anailís ón gCoimisiún go bhfuil an creat dlíthiúil lena 
rialaítear táillí EMA tar éis éirí sách casta le himeacht na blianta agus is díol sásaimh dó, dá 
bhrí sin, an simpliú reachtach atá beartaithe. Go háirithe, aontaíonn sé, tar éis athruithe a 
thabhairt isteach ar Rialachán (CE) Uimh. 726/2004 lenar bunaíodh EMA, ar Rialachán 
(AE) 2019/65 agus ar Rialachán (AE) 2022/1236, nach mór na forálacha is infheidhme maidir 
leis an gcóras táillí a oiriúnú. Trí aghaidh a thabhairt ar na fadhbanna sonracha sin, is é is cuspóir 
ginearálta don togra seo cur le soláthar bunúis airgeadais fhónta chun tacú le hoibríochtaí na 
Gníomhaireachta, lena n-áirítear luach saothair as seirbhísí don Ghníomhaireacht arna 
ndéanamh ag údaráis náisiúnta inniúla, i gcomhréir leis an reachtaíocht is infheidhme.

Tugann an Coiste um Buiséid dá aire, tar éis meastóireacht chríochnúil a dhéanamh ar 
chostais na Gníomhaireachta agus ar a cúraimí reachtúla éagsúla agus ar an gcostas a 
bhaineann le ranníocaíochtaí údaráis inniúla na mBallstát lena cuid oibre, go bhfuil sé 
beartaithe ag an gCoimisiún foráil a dhéanamh do shuimeanna táille agus luacha saothair atá 
bunaithe ar chostais. Dá bhrí sin, tá sé ag brath ar anailís an Choimisiúin nach bhfuil 
impleachtaí ag an togra ar bhuiséad AE agus ar a ranníocaíocht le buiséad EMA agus nach 
mbeidh gá le hacmhainní breise chun an córas táillí a bhainistiú go héifeachtach mar thoradh 
ar an togra.

an duine agus lena mbunaítear Gníomhaireacht Leigheasra Eorpach (OJ L 136, 30.4.2004, p. 1).
3 Rialachán (AE) Uimh. 2019/5 ó Pharlaimint na hEorpa agus ón gComhairle an 11 Nollaig 2018 lena leasaítear 
Rialachán (CE) Uimh. 726/2004 lena leagtar síos nósanna imeachta Comhphobail maidir le húdarú agus 
maoirseacht táirgí íocshláinte lena n-úsáid ag an duine agus le haghaidh úsáid tréidliachta agus lena mbunaítear 
an Ghníomhaireacht Leigheasra Eorpach, Rialachán (CE) Uimh. 1901/2006 maidir le táirgí íocshláinte le 
haghaidh úsáid phéidiatraiceach agus Treoir 2001/83/CE maidir leis an gCód Comhphobail a bhaineann le táirgí 
íocshláinte lena n-úsáid ag an duine (IO L 4, 7.1.2019, lch. 24).
4 Rialachán (CE) Uimh. 297/95 ón gComhairle, Airteagal 12.
5  Rialachán (AE) 2019/6 ó Pharlaimint na hEorpa agus ón gComhairle an 11 Nollaig 2018 maidir le táirgí 
íocshláinte tréidliachta agus lena n-aisghairtear Treoir 2001/82/CE (IO L 4, 7.1.2019, lch. 43).
6 Rialachán (AE) Uimh. 2022/123 ó Pharlaimint na hEorpa agus ón gComhairle an 25 Eanáir 2022 maidir le ról 
atreisithe don Ghníomhaireacht Leigheasra Eorpach in ullmhacht agus bainistiú géarchéimeanna do tháirgí 
íocshláinte agus d’fheistí leighis (IO L 20, 31.1.2022, lch. 1).

I gcás fianaise nua nó athruithe ar an gcur chuige sin a thug na comhreachtóirí isteach le linn 
na caibidlíochta, tá an Coiste um Buiséid réidh chun measúnú a dhéanamh ar na hiarmhairtí 
buiséadacha a d’fhéadfadh a bheith ann.

Le dea-mhéin,

Johan Van Overtveldt


